
Annotatsiya: Daun sindromi — xromosoma patologiyasi bo’lib, 21-xromosoma 

genetik materialining qo’shimcha nusxasi mavjudligi bilan tavsiflanadi. Nusxa yoki butun 

xromosoma (trisomiya), yoki uning qismlari (masalan uning translokatsiyasi hisobiga) 

mavjud bo’lishi mumkin. 

Normal inson kariotipi 46 xromosomadan iborat va erkaklar uchun 46,XY, ayollar 

uchun 46,XX deb belgilanadi, Daun sindromi bo’lganlarda esa kariotip 47 ta 

xromosomadan iborat bo’ladi. 

Abstract: Down syndrome is a chromosomal pathology characterized by the 

presence of an additional copy of the genetic material of chromosome 21. A copy can 

exist either on the entire chromosome (trisomy) or on parts of it (for example, due to its 

translocation). 

The normal human karyotype consists of 46 chromosomes and is designated as 

46,XY for men and 46, XX for women, while in people with Down syndrome the karyotype 

will consist of 47 chromosomes. 

KIRISH 

Butun dunyoda 21 mart kuni Xalqaro Daun sindromi mavjud bo`lgan insonlar 

kuni nishonlanadi. 2011 yilning dekabr oyida BMTning Bosh Assambleyasi mazkur 

kunni o`zining barcha qatnashchi-davlatlariga nishonlash va mazkur muammoga 

e`tiborlarini qaratishni taklif etdi. Xalqaro kun esa 2012 yildan boshlab keng 

nishonlana boshlandi. Mart oyi esa bejiz tanlanmagan. U shartli ravishda Daun 

sindromi 21 xromosomadagi (shuning uchun ham 21 mart) uchligini (mart yilning 

uchinchi oyi) o`zida aks etadi. 

Kelib chiqish sabablari: Kasallik esa 1866 yilda britaniyalik shifokor Djon Daun 

tomonidan kashf etilgan.1959 yili esa fransuz olimi Jerom Lejen sindromning irsiy 

kelib chiqishini aniqlagan. Aslida sog`lom odam tug`ilganida uning organizmidagi 

xromosomalar soni 46 ta bo`lishi lozim, Daun sindromida esa umumiy xromosomalar 

soni 47 ta bo`ladi. Daun sindromi erkaklarda ham ayollarda ham uchraydi.  

 
Daun kasalliginig belgilari: — Daun sindromi mavjud bolalarni bejiz Quyosh 

bolalari deyishmaydi. Chunki ular doimo odamga kulib boqishadi. Ular bilan 

muntazam shug`ullanilsa, u oddiy bolalar qiladigan ishlarning ko`pchiligini 

o`zlashtirishga qodir. Daun sindromi – bu shunchaki aqliy rivojlanishdan orqada qolish 

emas. Xromosoma to`plamining o`zgarishi tufayli hujayralar darajasidagi moddalar 

almashinuvi buziladi va buning natijasida organizmdagi aksariyat organlar va 

to`qimalarga zarar etkaziladi. 

Asosiy belgilari: 

 Kasal bolalarning bo‘yi past 

  kallasi kichik va yumaloq 

  burni kalta 

  ko‘z kesimi egri 

 ko‘pincha ko‘zida g‘ilaylik bo‘ladi 



JOURNAL OF INNOVATIONS IN SCIENTIFIC AND EDUCATIONAL RESEARCH 

VOLUME-7 ISSUE-3 (30- March) 

252 

 

  quloq suprasi kichik 

 og‘zi yarim ochiq 

  og‘zidan ko‘pincha tili chiqib turadi 

  til, teri, lablari quruq  

 tishlar bir tekisda bo‘lmaydi 

  boshda sochlar siyrak, silliq 

  qo ‘l barmoqlari kalta va yog ‘on bo‘lib, beshinchi barmoq juda xam kichik.  

 kaft terisida faqat bitta ko‘ndalang ketgan egatcha bo‘ladi 

 kaftdagi atd burchak 80° va undan xam katta bo‘lishi mumkin 

 Muskullar sistemasi xam juda sust rivojlangan.  

 Shuning uchun bunday bolalar faqat aqliy emas, jismoniy tomondan 

xam juda zaif bo‘ladilar.  

 Ularda mustaqil ravishda bir ishni bajarish xususiyati yo’q.  

 Ayrimlari yozish va o‘qishga o‘rgatish mumkin, lekin sanashni o‘rgana olmaydila

r.  

 Ular xo‘jalikdagi juda oddiy ishlarnigina bajarishlari mumkin.  

 Gipofiz bezi, jinsiy bezlar va ikkilamchi jinsiybelgilar juda sust rivojlangan. 

 qizlarda oylik siklning bo‘lishi kam kuzatiladi.  

 Daun kasalligiga duchor bo‘lganlarda farzand bo‘lmaydi. 

 Ammo farzandli bo‘lganlari xam ma’lum, lekin bolalarining yarmi Daun kasalligi 

bilan tug‘iladi.  

 Daun kasalligi bor bolalarda immunitet past bo‘lganligi uchun ular xar xil yukum

li kasalliklarga bardosh bera olmasdan yoshligidayok o‘lib ketadilar.  

 Hozirgacha bu kasallikning hosil bo‘lish sabablari aniq o‘rganilgan emas. 

Birinchi oylardanoq chaqaloqning rivojlanishi o`z tengdoshlarinikidan sezilarli 

darajada ortda qolayotgani seziladi. Turli sabablar ko`ra, shu jumladan past tonus 

tufayli u tez charchab qoladi, kam uyg`oq bo`ladi, nigohini bir no`qtaga qarata olmaydi. 

O`yinchoqlarga bo`lgan qiziqishi tez yo`qoladi, hatto o`z ota-onasiga ham unchalik 

e`tibor qilmaydi. Bola buni ota-onasini yaxshi ko`rmasligi uchun emas, balki o`z his-

tuyg`ularini ifodalash imkoniyati hozircha unda juda cheklanganligi uchun shu narsa 

yuzaga keladi. Harakatlar rivoji borasida ham ortda qoladi – bunday bolalar boshlarini 

o`rtacha uchinchi oyga yaqin ushlay boshlashadi, 9-12 oylarda o`tirishni, 1,5-2 

yoshlarga yaqin esa yurishni o`rganishadi. Organizm xuddi mudrayotganday va 

rivojlanishga unchalik intilmayotganday tuyuladi. Ammo aslida u o`sishni xohlaydi va 

tashqaridan beriladigan ko`makni kutadi. 

Aksariyat holatlarda bunday bolalar yoshi 40 dan oshgan onalarda tug`iladi va 

Jahon sog`liqni saqlash tashkilotining ma`lumotiga ko`ra ularning yarmi bolasidan 

tug`riqxonadayoq voz kechishadi. 

Daun kasalligi tashxisi: Daun kasalligiga chalingan bemorlarni tashqi ko’rinishiga 

qarb ajratib olish qiyin emas. Undan tashqari bemorni sitogenetik tekshiruvlar 

o’tqaziladi . 

Bundan uning xromosomalarini holatini tekshirganimizda 21-xromosomaning 

trisomik holatdaligini ko’rishimiz mumkin. 

Daun kasalligini davolash-Daun sindromi kasallik emas, balki irsiy yoki 

xromosoma kasalligi bo'lganligi sababli, uni davolash uchun dori-darmonlar mavjud 

emas va kasallikni davolash yoki bartaraf etishning imkoni yo'q. Daun sindromi 

bo'lgan bolalarning jismoniy va intellektual rivojlanishiga yordam beradigan terapiya 

va xizmatlarni topishga e'tibor qaratiladi. Bu gen kasalligini davolashni hozirgacha iloji 

topilmagan. 

Xulosa. Albatta Daun sindromiga ega bolani tarbiyalayotgan ota-onalarga juda 

ham og`irdir. Chunki ular oddiy sog`lom bolaga ketadigan kuchdan ko`ra, o`z 

farzandlariga uning o`n barobarini sarflashlari lozim. Shu bilan birga ularda kichkina 

bir insonning ulg`ayishida bevosita ishtirok etish, uning yutuqlari va 

muvaffaqiyatlaridan quvonish kabi qiziqarli yo`lni bosib o`tish imkoniyati ham bor. 

Ularning farzandi esa bunga javoban albatta o`zining mehr-muhabbati bilan javob 

qaytarishi shubhasiz. Bunday farzand hech qachon o`z ota-onasidan yuz o`girmaydi. 

